
52. தெரிந்து வினையாடல் (தொழில் வல்லவரை நம்பி ஒப்படைப்பது)

நன்மையும் தீமையும் நாடி, நலம் புரிந்த தன்மையான் ஆளப்படும். 511 நன்மையையும் தீமையையும் ஆராய்ந்து, அவற்றில் நன்மையை விரும்பி அதன்படி நடப்பவன் நல்ல காரியம் செய்கின்றவனாகக் கருதப்படுவான்.

வாரி பெருக்கி, வளம் படுத்து, உற்றவை ஆராய்வான் செய்க வினை ! 512 வருமானத்தை அதிகரித்து செழிப்பான வாழ்வைப் பெற்று, வரக்கூடிய தொல்லைகளை ஆராய்ந்து, நீக்கத் திறமை உள்ளவனே எந்தச் செயலையும் செய்ய வேண்டும்.

அன்பு, அறிவு, தேற்றம், அவா இன்மை, இந் நான்கும் நன்கு உடையான்கட்டே தெளிவு 513 அன்பு, கூர்மையான அறிவு, சந்தேகம் இல்லாத தெளிவு, பொருளில் ஆசை இல்லாமை-ஆகிய இந்த நான்கு குணங்கள் நன்கு அமைந்தவனிடத்தில் நம்பிக்கை கொள்ளலாம்.

எனை வகையான் தேறியக்கண்ணும், வினை வகையான் வேறாகும் மாந்தர் பலர். 514 பலவகையாலும் ஆராய்ந்து தெளிந்த பிறகும், செயலைச் செய்யும்போது செயலின் செய்முறையால், மாறுபடக்கூடிய மக்கள் பலர் உலகத்தில் இருக்கின்றனர். அறிந்து, ஆற்றி, செய்கிற்பாற்கு அல்லால், வினைதான் சிறந்தான் என்று ஏவற்பாற்று அன்று. 515 செயல் வழி முறைகளை அறிந்து, ஏற்படக்கூடிய இடையூறுகளை விலக்கி, காரியத்தைச் செய்து முடிக்கக்கூடிய திறமை சாலியைவிட, வேறு ஒருவன் சிறந்தவன் என்று நினைத்து, காரியத்தைச் செய்யும்படி அவனை ஏவக்கூடாது.

110











[image: ]

[image: ]

"https://ta.wikisource.org/w/index.php?title=பக்கம்:திருக்குறள்_எளிய_உரை.pdf/112&oldid=697244" இலிருந்து மீள்விக்கப்பட்டது


				
			

			
			

		
		
		  
  	
  		 
 
  		
  				Last edited on 30 மார்ச்சு 2018, at 15:12
  		
  		 
 
  	

  
	
			
			
	    Languages

	    
	        

	        

	        This page is not available in other languages.

	    
	
	[image: விக்கிமூலம்]



				 இப்பக்கம் கடைசியாக 30 மார்ச்சு 2018, 15:12 மணிக்குத் தொகுக்கப்பட்டது.
	வேறுவகையாகக் குறிப்பிடப்பட்டிருந்தாலன்றி இவ்வுள்ளடக்கம் CC BY-SA 4.0 இல் கீழ் கிடைக்கும்.



				அந்தரங்கக் கொள்கை
	விக்கிமூலம் ஐப் பற்றி
	பொறுப்புத் துறப்புகள்
	Code of Conduct
	ஆக்குநர்கள்
	புள்ளிவிவரங்கள்
	நினைவிக் கூற்று
	பயன்பாட்டு விதிகள்
	கணினி



			

		
			








